
Tus Txheej Txheem thiab Tus Qauv Qhia Ntawv  
Cov Menyuam Muaj Peev Xwm thiab Tshaj Lij (GATE) 

Koog Tsev Kawm Ntawv Nroog Sacramento  
 

 
Cov Kawm Qib Ib 

 
Kauj Ruam 1: Tshau (Xaiv)  

Txhua xyoo thaum lub caij ntuj no/nplooj ntoos hlav, txhua tus menyuam kawm ntawv qib ib hauv peb koog tsev 
kawm ntawv yuav tau raug muab Tshau (xaiv) Qhov Kev Muaj Peev Xwm hu ua (Naglieri Non-verbal Ability Test 
(NNAT)). Lawv yuav raug tshau (xaiv) thaum lawv kawm qib ib, dhau ntawd cov thawj tswj phab kev tshau (xaiv) 
yuav teem caij nyoog rau txhua lub tsev kawm ntawv tshau (xaiv). 

 
Kauj Ruam 2: Kev Ntsuam Xyuas Ntxiv: Cov Ntawv Xa Tawm 

Thaum tus menyuam tshau dhau NNAT thawj zaug, nws niamtxiv/tus saibxyuas, xibfwb thiab thawj xibfwb yuav tau 
txais ib daim ntawv qhia txog cov qhab-nias tshau tau thiab niamtxiv/tus saibxyuas thiab lub tsev kawm ntawv yuav 
nug ntau ntxiv txog tus menyuam ntawd. Qhov chaw leg haujlwm hauv GATE yuav tsum tau txais cov ntawv no ua 
ntej yuav soj ntsuam ntxiv mus. Cov ntawv muaj li hauv qab no: 

 
• Xibfwb Daim Ntawv Txheeb Xyuas 

Xibfwb ua kom tiav Xibfwb Daim Ntawv Xa Tawm thiab Xibfwb Daim Ntawv Txheeb Xyuas Menyuam 
Tus Yam Ntxwv  

 
• Niamtxiv/tus Saibxyuas Daim Ntawv Txheeb Xyuas 

Niamtxiv ua kom tiav Niamtxiv/Tus Saibxyuas Daim Ntawv Txheeb Xyuas. Niamtxiv/Tus Saibxyuas yuav 
tsum xa daim ntawv no mus rau nws tus menyuam tus xibfwb es tus xibfwb mam li xa mus rau GATE lub 
chaw leg dej num. 

 
Kauj Ruam 3: Tus Qauv Ntsuam Xyuas Ntau Hom Qhabnias Ua Ke  

GATE lub chaw leg dej num yuav siv Cov Ntawv Sau Qhia Txog Tus Menyuam uas muaj nyob hauv pob ntawv xa 
tawm no coj los soj ntsuam tus menyuam lub tswv yim, kev txawj ntse thiab ntau hom hais txog nws kev muaj peev 
xwm thiab tshaj lij. 

 
Kauj Ruam 4: Pawg Neeg Saibxyuas Haujlwm Hauv GATE 

Pawg Neeg Saibxyuas Haujlwm Hauv GATE yuav muaj kev sib tham tsis tu ncua. Thaum lub sijhawm ntawd, lawv 
yuav muaj kev txiav txim siab rau tus menyuam. 

 
Kauj Ruam 5: Ntawv Tshaj Tawm 

Thaum paub meej txog tus menyuam kev tshaj lij thiab kev muaj peev xwm lawm, niamtxiv/tus saibxyuas thiab 
xibfwb nrog rau tus thawj xibfwb yuav tau txais ib daim ntawv hais txog tus menyuam kawm ntawv no. Nrog rau daim 
ntawv no yuav muaj ntau hom kev kawm uas GATE muaj los qhia rau nws cov menyuam kawm ntawv. 

 
Kauj Ruam 6: Kev Tso Npe Kawm Ntawv 

Yog cov niamtxiv/tus saibxyuas txaus siab xav kom lawv tus menyuam mus kawm ntawv rau ib lub chaw ntawm 
GATE tsib lub chaw uas muaj qhia ib hnub kiag no ces lawv yuav tau ceeb toom lawv kev txaus siab mus rau GATE 
lub chaw leg dej num kom tsis pub dhau cov caij nyoog uas GATE tau teev tseg.  Yog muaj menyuam coob tshaj li 
qhov GATE yuav txais kawm tau ntawm GATE qhov chaw lawm no ces yuav tau muaj kev rho npe. Yog qhov chaw 
kawm ntawv ntawm GATE puv tag lawm, tej zaum cov menyuam yuav tau mus kawm rau GATE lwm lub chaw. Nco 
ntsoov tias cov menyuam tshaj lij uas nws lub tsev kawm ntawv yeej yog ib lub zwm rau GATE los puav leej yuav 
muaj kev rho npe rau lwm tus menyuam uas xav tuaj kawm thiab. 

 
Lwm qhov kev qhia ntawv nrog rau cov tsev kawm ntawv uas tsim los qhia cov kev kawm ntawv GATE rau ntau qib 
uake yuav tau tshuaj ntsuam nws tus kheej txog cov menyuam tshaj lij nyob rau ntawm nws lub tsev kawm ntawv. 
Tus thawj xibfwb mam li nrhiav chav kawm yog thaum twg muaj chav kawm ntawv seem.  

Kauj Ruam 7: Kev Pab Txais Kawm  
Yog txhua tus menyuam muaj npe kawm GATE tuaj kawm tag es tseem tshuav chaw seem, pawg neeg ua haujlwm 
hauv GATE mam tshuaj xyuas txiav txim seb puas pab txais tau cov muaj npe xa tuaj ntawd kawm ib ntus. Mam xa 
ntawv mus qhia rau niamtxiv kom paub txog qhov kev pab txais kawm no. Nyob ntawm kev sau npe kawm xwb, tej 
zaum kuj yuav tsis muaj neeg tuaj kawm puv txhua qhov chaw hauv koog tsev kawm ntawv thiab.  


